
1- Entzun aurretik  

1.1 Maitasunagatik zer egingo zenuke? 

 ​Testu honetatik abiatuta, maitasunagatik egiten 
ditugun gauzez gogoeta egingo duzu. Galderei erantzun eta 
ikasgelako mintza­saioan zure ikaskideekin partekatzeko aukera 
izango duzu. 
 
 

 
Maitasunagatik egiten ditugunak 
Pako Aristi 
 
Norbaitek maite gaituela sentitzea, norbaitek gustuko 
gaituela jakitea, gauzarik garrantzitsuenetakoa da bizitza 
txatxu honetan. Maitasunagatik egiten ditugu gauzarik 
harrigarrienak, xelebrekeriak, erokeriak; gauzarik onenak 
ere, maitasunagatik egiten ditugu. Badakit edozein 
ezkontza arruntetan edozein apaizek botako lukeen 
sermoitik gertu nabilela; maitasunean zaila da ezer berririk 
predikatzea. Beraz, istorio bat kontatuko dizuet. 
 
Mikelek 18 urte dauzka. Nire laguna da, orain arte 
behintzat. Ez da denbora asko Alaznerekin ibiltzen hasi 
dela (espero dut albiste honekin inor interesaturik ez 
mintzea). Haien noviazgoa normala da: Mikelek kontatzen 
zidan neska zenbat gustatzen zitzaion, harengana 
hurbiltzeko emandako pauso baldarrak, neskaren 
zalantzak, gauari lapurtutako musuak, maitasunari 
dagozkion buruhausteak denak. Azkenean baiezkoa etorri 
zen, eta baiezkoarekin gozotasuna, irteerak, Donostian 
zine­ikusteak eta abar. 
 
Baina orain jakin dut istorioa borobiltzen duen gertaera 
berezia: Mikel, maitasun hori lortzearren truke egindako 
promesa bat dela medio, Kizkitzako ermitara joan da oinez 
Urrestillatik. Egun euritsu batean, bi ordu eta erdi behar 
izan zituen Mandubia gaineko tontorrera iristeko. Niri esan 
balidate halakoren maitasuna lortzeko ibilaldi hori egin 
beharko nukeela, han geldituko zen bai ermita eta bai 
neska. Orain, Alazneren irribarrea ezagututa... ez dakit; 
kalean zoaztela, inoiz ikusi duzuen irribarrerik politena 
daukan neska bat ikusten baduzue, horixe da Alazne. 
(...) 
www.uztarria.eus­etik​ hartua 

 
Galderei erantzun:  
 
Zer egin du Mikelek maitasunagatik?  
 

____________________________________ 

____________________________________ 

____________________________________ 

 

Idazleak berak egingo luke halako zerbait? 
 

____________________________________ 

____________________________________ 

____________________________________ 

 
 
Zuk zer egin duzu maitasunagatik?  
 

____________________________________ 

____________________________________ 

____________________________________ 

 
Ez baduzu ezer egin, zer egingo zenuke?  
 

____________________________________ 

____________________________________ 

____________________________________ 

1.2 Oskar Txilera doa 

 Jonek badaki bere senar ohia, Oskar, bolada baterako Txilera joango dela laster. Ez zekiena 
zen haren oraingo neskalaguna, Vanessa, dena 
utzita berarekin joango zenik.  Zein uste duzu 
izango dela Joneren erreakzioa?  Aukeratu 
erantzun bat eta komentatu ikaskidearekin 

 Neska hori txoriburu hutsa da! 

 Hara, berarekin bai eta nirekin ez zenuen inora 
joan nahi? 

 Neska ausarta behar du izan, bai,  zurekin 
Txilera joateko! 

 Hori ezustekoa! Zuen artekoa zerbait informala 
zelakoan nengoen! 

Ondo harrapatuta zaude! Laster berarekin 
ezkontzeko eskatuko dizu, ikusiko duzu! 
 

Entzun elkarrizketaren 1. zatia Jonek zer esan 
duen jakiteko. Norbaitek asmatu al du? 

 
2- Entzun bitartean  

2.1 Aitormena 

Oskarren azken esaldia erantzun gabe utzi du Jonek aurreko zatian. Entzun elkarrizketa 
osoa eta erantzun galderei. Bukatutakoan, alderatu ikaskidearekin erantzun duzuna ea bat zatozten.  

1. Zergatik izan du Oskarrek Jone maiteminduta dagoen susmoa? ​Jone Vanessaz ongi esaka ari zelako 

 
 

2. Lortu al du Jonek egi osoa esatea? ​Bai 

 
 

3. Zer esan dio Oskarrek? ​Berak esan aurretik bazekiela norekin zebilen 

 
 

4. Egoera gogorra izan al da Jonerentzat? ​Ez, berak uste zuena baino gutxiago kostatu zaio 

2.2 Vanessa ​&​ Oskar versus Jon ​&​ Jone 

Irakurri elkarrizketan oinarritutako baieztapenak eta esan egia  ala gezurra diren. Ondoren, 
alderatu erantzunak zure ikaskidearekin. 

  
 

  
 
Joni ez zaio ondo iruditu Vanessa Oskarrekin joatea, berak pentsatzen baitzuen Niko 
zainduko zuela Oskar Txilen zegoen bitartean 

  
Joneri ausardia iruditu zaio Vanessak lana uztearena, Joni, aldiz, burugabekeria  

  
Joni ez zaio inporta Jonek Oskarri berarekin dabilela esan ez izana 

  
Joneri zalantza izango luke Jonekin kanpora bizitzea joatea erabaki beharko balu. Jon berriz, 
edonora joango litzake Jonerekin. 

  
Antza denez, Jon duela 15 urte  motxila egin eta Jone munduaren beste alderaino  jarraitzeko 
prest zegoen. Gaur egun Jonek hori bera egingo luke semea edukiko ez balu. 

 ​3- Entzun ondoren 

3.1 Maitasunez blai! 

  Gaurko atalari maitasuna dariola esan genezake. Zuk, Vanessak bezala, zerbait 

“handia” egingo zenuke maitasunagatik? Partekatu ikaskidearekin  ​ariketan erantzun duzuna. Nork 
erakutsi du ausardia gehiena? 

3.1 Zure bikotekideak esango balizu…? 

  Hauxe izan da Jonek Joni egindako galdera: ​Txilera joan beharko banu, guztia utzi eta 
nirekin etorriko zinateke? ​Entzun duzu zer erantzun duten beraiek. Eta zuk? zer erantzungo zenioke 
zure bikotekideari galdera hori bera egingo balizu?  

Eginkizuna:  
­ Binaka, galderari erantzuteko elkarrizketa sortu behar duzue 
­ Bakoitzak izango duzuen txartelean hainbat arrazoi izango dituzue: batek proposamenari alde 

onak bakarrik ikusten dizkion bitartean, besteak trabak besterik ez dizkio jartzen.  
 

   
­ Haur bat daukazu. Aukera polita izan daiteke

umeak mundua ezagutzen hasteko 
 

­ Negozio bat daukazu. Hemen zerbait sortu 
badut, gai izango naiz han ere  zerbait 
sortzeko 

 
­ Bidaiatzea beti gustatu izan zaizu. Amets bat

beteko duzu joan ezkero 
 

­ Zure gurasoak zaharrak dira. Beste garai 
batzuk dira, badaude lekuak eta jendea 
haiek zaintzeko prestatuta daudenak. 

 
­ Ez da zure proiektua. Bestearen proiektuen 

parte izatea oso atsegina da, elkarri laguntza
ematea oso atsegina dela iruditzen zaizu  

 
­ Denbora gutxi daramazue elkarrekin. 

Harreman batean zaudenean zure onena 
ematearen aldekoa zara 

­ Haur bat daukazu. Zure kezka: eta hango 
bizimodura ez bada moldatzen?  

 
­ Negozio bat daukazu eta krisi garaian hura 

ondo saltzea ezinezkoa iruditzen zaizu. 
 
 

­ Bidaiak egitea gustuko duzu, baina zuk 
erabakitzen duzu nora eta noiz joan 

 
­ Zure gurasoak zaharrak dira eta ez zaizu 

ondo iruditzen hemen bakarrik uztea 
 
 

­ Ez da zure proiektua. Bakoitzak berea 
garatu behar duela pentsatzen duzu. Hara 
joanda, zurea non gelditzen da? 

 
 

­ Denbora gutxi daramazue elkarrekin. Ez 
dakizu horrenbesteraino fidatzea ona izango 
ote den. 

 

Adibide hauek hipotesiak egiteko erabilgarriak izan daitezke:  
­ Duela 15 urte ez dakit zer egingo nuen, ez nizuke seguru esango joango nintzatekeenik, baina, 

gaur egun, bai 
­ Bihar zoazela esaten badidazu, motxila egin eta zurekin joango nintzateke 
­ Egia esatea nahi baduzu, ez dakit zer egingo nukeen 
­ Nikorekin argi dago hemen geratu beharko nukeela 
­ Nikorik gabe ere, ez dakit Vanessak egin duena egingo nukeenik 
­ Oso ondo doakidan negozioa izango ez banu agian joango nintzateke zurekin 
­ Haurra eraman beharko banu ere, begiak itxita joango nintzateke 

